
le hullmhúchán cuntas agus dearbhuithe agus le staid a 
gcúrsaí a chosaint san Ard-Chúirt. Níor chóir go 
mbreathnófaí ar bheith bainte go hainneonach den chlár mar 
mheicníocht atá ar fáil do stiúrthóirí cuideachtaí 
dócmhainneacha chun an iniúchadh a dhéantar ar iompar 
stiúrthóirí cuideachtaí dócmhainneacha faoi leachtú de réir 
próiseas alt 56 a bhfuil cur síos déanta air cheana a 
sheachaint.

Má bhaintear cuideachtaí de Chlár na gCuideachtaí, beidh 
sócmhainní gach cuideachta dílsithe don Aire Airgeadais de 
réir fhorálacha na n-Achtanna Maoine Stáit. Is é an polasaí 
atá ag an Oifig aird na Roinne Airgeadais a tharraingt ar 
chásanna ina raibh sócmhainní suntasacha i seilbh cuideachta 
tráth a bainte den Chlár.

Conclúid
Bhí baint díreach ag 107 n-ordú srianta agus 18 n-ordú 
dícháilithe stiúrthóra le cuideachtaí dócmhainneacha i 2006 
agus is léir ó sin go bhfuil dul chun cinn á dhéanamh i 
gcónaí ag an OSFC i gcomhar le leachtaitheoirí agus leis na 
Cúirteanna maidir le cosc a chur le hiompar mífhreagrach 
agus mídhleathach sa réimse sin ar mhaithe le hordú maith 
sa mhargadh tríd is tríd.

Aidhm � – Seirbhísí den 
Scoth a Sholáthar do 
Chustaiméirí 
Inmheánacha agus 
Seachtracha

Réamhrá
Tugadh tús áite i gcónaí i 2006 d’aidhm an OSFC seirbhísí 
den scoth a sholáthar dá custaiméirí. Ciallaíonn seirbhís 
chustaiméara sa chomhthéacs seo seirbhísí a sholáthar don 
phobal agus d’fhoireann na hOifige lena chinntiú go bhfuil 
an bonneagar is gá ann le feidhmeanna na hOifige a 
fheidhmiú go héifeachtúil agus go héifeachtach. Tá léirithe 
thíos na gnéithe is tábhachtaí dár seirbhísí corparáideacha i 
2006, seirbhísí atá i mbéal forbartha.

Fo-aidhm �.�: Acmhainní OSFC a 
Dhaingniú agus a Bhainistiú
Foireann
Bhí líon foirne an OSFC ábhairín níos lú ná an leibhéal 
iomlán ceadaithe de 37 ar feadh cuid mhaith de 2006 toisc 
go rabhthas mall ag cur baill foirne nua in áit na mball a 
d’imigh. Tá briseadh síos curtha ar fáil in Aguisín 5.1.1 de 
choibhéisí fhoireann lánaimseartha na hOifige de 34.8 ag 
deireadh na bliana.

Ina theannta sin chuathas i dteagmháil i rith na bliana leis an 
Roinn Fiontair, Trádála agus Fostaíochta maidir leis an 
aighneacht le haghaidh acmhainní breise foirne a chuir an 
OSFC isteach i mBealtaine 2005. Mar chuid den teagmháil 
sin cuireadh doiciméad uasdátaithe ar fáil agus seoladh ar 
aghaidh chuig an Roinn é i mí Lúnasa 2006. Ag deireadh na 
bliana bhíothas fós ag fanacht ar chinneadh cinntitheach mar 
gheall ar an aighneacht sin.

Is mian leis an Stiúrthóir an obair thábhachtach a rinne Jim 
Clavin, Mary Farrell, Damien Kelly, Seán Melia, Geraldine 
Noone, Pauline Smith agus Donal Sullivan le linn dóibh 
bheith fostaithe san Oifig a admháil. D’fhág an seachtar an 
Oifig i 2006 chun tabhairt faoi dhúshláin nua.

Acmhainní Airgeadais
Is trí Fhomhírcheann A09 de Vóta 34 (An tAire Fiontair, 
Trádála agus Fostaíochta) a rinneadh costais riaracháin na 
hOifige a mhaoiniú i 2006. Tá achoimre sa tábla a leanas ar 
na suimeanna a cionroinneadh agus a caitheadh i dtaca leis 
na ceannteidil Phá agus Neamhphá. Tá briseadh síos níos 
mine ar fhigiúirí na bliana 2006 in Aguisín 5.1.2.



O
if

ig
 a

n
 S

ti
ú

rt
h

ór
a 

u
m

 F
h

or
fh

ei
d

h
m

iú
 C

or
p

ar
ái

d
ea

ch
 T

u
ar

as
cá

il
 B

h
li

an
tú

il
 2

0
0

6

��

Fomhírcheann A0�, 
Vóta ��

Leithroinnt 
2006 

(€000s)

Caiteachas 
2006 

(€000s)

Pá 1,899 1,915.3

Neamhphá 2,814 1,440.4

Iomlán 4,713 3,355.7

Ardú de 16% a bhí san iomlán de bheagáinín níos mó ná 
€3.355 milliún i gcomórtas leis an bhfigiúir choibhéise de 
€2.899 milliún i 2005. Bhí an chuid is mó den ardú 
inchurtha i leith ardaithe ar chostais dlí agus ar chostais 
seirbhísí gairmiúla eile a thacaíonn le sainchúram na hOifige 
ach mar sin féin bhí na costais sin níos lú ná an méid a bhí 
cionroinnte ar dtús. Tá súil leis go mbeidh ardú breise ar an 
toradh sa bhliain 2007 i gcomórtas le 2006 de bharr 
imeachtaí dlí atá ar siúl agus de bharr iadsan a mbeifí ag súil 
leo. I gcomhréir le Gnásanna Cuntasaíochta an Rialtais, 
géilleadh an barrachas de €1.357 milliún ag deireadh na 
bliana 2006.

Dul chun cinn Eagraíochtúil
Rinneadh uasghrádú agus leathnú ar bhunachar sonraí na 
hOifige (a thaifeadann na cásanna braite, forfheidhmithe 
agus dócmhainneacha agus a chuireann lorg ar a ndul chun 
cinn) agus rinneadh tástáil chuimsitheach ar an uasghrádú 
sin i rith na bliana 2006. Tá sé beartaithe an córas nua sin a 
chur i bhfeidhm, rud a chuirfidh feabhas breise ar ábaltacht 
na hOifige eolas maidir le cásobair cibé ar siúl nó ar lean di a 
dháileadh ar an bhfoireann.

D’earcaigh an OSFC saineolaithe seachtracha in athuair i 
2006 chun cuidiú léi go háirithe san obair fiosrúcháin agus 
forfheidhmithe. Choinnigh an OSFC na Painéil Chuntasóirí 
agus Dlíodóirí ina bhfuil ainmneacha na ndaoine agus na 
ngnóthas ar mhian leo go gcuirfí san áireamh iad le haghaidh 
sannadh fóirsteanach sainghairme. Bíonn na painéil sin 
oscailte d’iarratasóirí ar mhian leo a leithéidí de sheirbhísí a 
chur ar fáil don Oifig, agus tá sé beartaithe feachtas 
fógraíochta a dhéanamh in athuair go luath i 2007 chun 
daoine a léireoidh a spéis a aimsiú.

Plean Gnímh maidir le Bainistiú Baoil
Chomhoibrigh an OSFC i gcomhar leis an Roinn Fiontair, 
Trádála agus Fostaíochta i rith na bliana 2006 ag 
athbhreithniú agus ag déanamh breis uasdátaithe ar 
phleananna bainistíocht bhaoil na hOifige. Is de bharr moltaí 
i dtuarascáil Mullarkey a rinneadh sin, moltaí a dhéileáil le 
saincheisteanna freagrachta sna réimsí rialú airgeadais 
inmheánaigh, socruithe iniúchta inmheánaigh agus 
bainistíocht bhaoil.

Fo-aidhm �.2: Foireann a Chur  
chun Cinn
Bainistíocht Feidhmíochta
Is í an Oifig a chuireann i bhfeidhm an Córas Bainistíocht 
Feidhmíochta agus Forbartha a fheidhmíonn ar fud na 
Ranna agus na hOifigí Rialtais uile. Baineann an córas seo go 
díreach le Plean Gnó na hOifige agus cinntíonn sé 
soiléireacht maidir le cuspóirí agus nascann sé riachtanais 
oiliúna go díreach le ról gach ball foirne.

I 2006, soláthraíodh 69 lá oiliúna as acmhainní OSFC do 26 
bhall foirne ar fud na ngrád uile. Chuir an Roinn Fiontair, 
Trádála agus Fostaíochta 48.5 lá breise oiliúna ar fáil do 17 
mball foirne an OSFC; bhain 22.5 lá díobh sin le hoiliúint 
maidir le TE, oiliúint a chuaigh chun leasa ochtar ball foirne 
an OSFC. Reáchtáladh seimineáir san Oifig féin faoi ábhair 
éagsúla a bhain le hobair na Roinne, na hOifige agus leis an 
tseirbhís poiblí go ginearálta.

Obair Mheithealbhunaithe
Lean foirne ildisciplíneacha le bheith ag oibriú laistigh den 
OSFC chun méid mór chásobair na hOifige i réimsí an 
bhraite, na forfheidhmithe agus na dócmhainneachta a 
láimhseáil. Tá léiriú pictiúrtha de réir réimse feidhme ar na 
páirteanna a d’imir baill foirne éagsúla OSFC in Aguisín 
5.2.1.

I rith na bliana 2006, rinne an Stiúrthóir roinnt 
coigeartuithe ar na cumhachtaí arna dtarmligean do bhaill 
sonraithe foirne faoi alt 13 den Acht um Fhorfheidhmiú Dlí 
Cuideachtaí 2001. Rinneadh ceithre bhall foirne nua a bhí 
ag obair i bhfoirne agus i réimsí éagsúla san Oifig a 
tharmligean ar bhonn foirmeálta chun ceann nó níos mó 
d’fheidhmeanna dlí an Stiúrthóra a dhiúscairt. Chomh maith 
leis sin rinneadh trí athrú ar na tarmligin a bhí ann.

Déanann Coiste Bainistíochta na hOifige ionadaíocht ar son 
na foirne ar fad agus bhí cruinnithe rialta aige i 2006 faoi 
chathaoirleacht an Stiúrthóra chun déileáil le ceisteanna 
polasaí agus eagraíochtúla a dhéanfaidh difear d’fhorbairt 
leanúnach na hOifige.

Beirt bhall foirne an Stiúrthóra réidh le faisnéis a thabhairt ag an 
Craobhchomórtas Treafa Náisiúnta.



O
ifig an

 Stiú
rth

óra u
m

 Fh
orfh

eid
h

m
iú

 Corp
aráid

each
 Tu

arascáil B
h

lian
tú

il 2
0

0
6

��

Fo-aidhm �.� - Seirbhísí 
Custaiméara den Scoth a Chur chun 
Cinn agus Caoi a Choinneáil Orthu
Seirbhísí a Chuirtear ar Fáil
I 2006 gheall an OSFC acmhainní nach beag ar bhonn 
leanúnach d’fhorbairt agus d’úsáid teicneolaíochta chun eolas 
a chur ar fáil dá custaiméirí, chun ionchur ó chustaiméirí a 
fháil agus chun feabhas a chur ar éifeachtacht ó thaobh 
cleachtas oibre. Ar na seirbhísí a thairgeann an Oifig don 
phobal agus do lucht gairme tá:

n	 eolas faoi dhlí cuideachta agus faoi chúrsaí gaolmhara 
via suíomh idirlín na hOifige, foilseacháin, etc. Sa 
chomhthéacs seo chláraigh 127 nduine iad féin i 2006 
d’fhonn teachtaireacht a fháil ar ais sa chás go gcuirfí 
eolas nua ar fáil ar an suíomh idirlín;

n	 cainteanna, seimineáir agus tionscnaimh ghéilliúntais 
eile arna gcur ar fáil ag foireann na hOifige. Mar a 
cuireadh in iúl níos luaithe, ghlac an Oifig seastán 
trádála den chéad uair ag an gCraobhchomórtas Treafa 
Náisiúnta;

n	 an áis trínar féidir gearáin a dhéanamh i gcás amhrais 
faoi mhí-iompar corparáideach;

n	 seirbhísí reachtaíocht-bhunaithe trína gceanglaítear ar 
iniúchóirí, leachtaitheoirí agus páirtithe leasmhara 
tuairisc a chur chuig an Oifig in imthosca áirithe;

n	 cúnamh ginearálta arna thairgeadh do chliaint na 
hOifige le linn bheith ag déileáil le fiosrúcháin 
teileafóin, le comhfhreagras, le ríomhphost, etc. Mar 
shampla tugadh freagra pras ar 379 n-iarratas a 
cuireadh chuig an gcuntas info@odce.ie i rith na 
bliana.

Foilseacháin
Ullmhaíodh agus eisíodh ocht gcinn d’fhoilseacháin 
fhoirmeálta i rith na bliana 2006 mar a cuireadh in iúl in 
Aguisín 1.1.1 den Tuarascáil seo. Foilsíodh trí cinn díobh 
sin sa dá theanga, Gaeilge agus Béarla mar a leanas:

n	 Tuarascáil Bhliantúil OSFC don bhliain 2005;

n	 Fógra Eolais D/2006/1: Treoir OSFC faoi Choistí 
Iniúchta agus

n	 Fógra Eolais D/2006/2: Treoir Athbhreithnithe faoi 
Thuairisciú Iniúchóra don OSFC.

Mar a cuireadh in iúl níos luaithe d’eisigh an Stiúrthóir 
roinnt preasráiteas freisin, agus scríobh roinnt ball foirne den 
OSFC páipéir agus rinne láithreoireachtaí do na meáin 
náisiúnta agus ghairmiúla, do ghrúpaí ón earnáil ghnó agus 
do ghrúpaí nach iad. Ghlac an fhoireann páirt in agallaimh 
sna meáin náisiúnta agus áitiúla ar iarratas.

Suíomh Idirlín
Rinneadh uasdátú ar bhonn leanúnach ar shuíomh idirlín an 
OSFC i 2006 trí eolas faoi obair an OSFC agus faoi 
fhorbairtí rialachais chorparáidigh a bhain léi a chur ar fáil. 
Ar na hábhair nua a seoladh chuig an suíomh idirlín bhí:

n	 foilseacháin nua de chuid na hOifige mar a luadh 
thuas;

n	 cóipeanna de láithreoireachtaí áirithe a rinne an Oifig 
do ghrúpaí ó na hearnálacha gnó, gairmiúla agus do 
ghrúpaí leasmhara gaolmhara;

n	 preasráitis, ailt, etc. a d’eisigh an Stiúrthóir agus baill 
foirne eile, agus

n	 na torthaí ar chásanna Cúirte a d’ionchúisigh an 
Stiúrthóir ina raibh amhras faoi shárú dlí nó dualgas 
cuideachta agus cinntí eile Cúirte a bhain le dlí 
cuideachta.

Bhí tarraingt arís eile ar shuíomh idirlín nua na hOifige ag 
www.odce.ie ag cuairteoirí ar spéis dóibh cúrsaí rialachais 
chorparáidigh agus a bhfuil a líon ag dul i méid i gcónaí. 
Tugadh 243,914 chuairt ar an suíomh, ardú de 36% ar na 
178,904 chuairt i 2005 (arbh ardú é féin de 53% ar an 
bhfigiúr de 116,783 i 2004). Taispeánann an chairt thíos 
líon na gcuairteanna in aghaidh na míosa agus is léir uaithi 
go raibh an trácht i ngach mí i 2006 thar mar a bhí sa mhí 
choibhéise i 2005. Ba iad mí Márta agus mí na Nollag na 
míonna is gnóthaí don suíomh.

An Stiúrthóir agus beirt dá bhall foirne os comhair an phreasa ag 
seoladh Páipéar Comhairliúcháin OSFC faoi Rialachas Cuideachtaí 
Bainistíocht Úinéirí Árasáin.



O
if

ig
 a

n
 S

ti
ú

rt
h

ór
a 

u
m

 F
h

or
fh

ei
d

h
m

iú
 C

or
p

ar
ái

d
ea

ch
 T

u
ar

as
cá

il
 B

h
li

an
tú

il
 2

0
0

6

�6

Íoschóipeáladh eolas ó shuíomh idirlín OSFC 325,435 uaire 
i 2006 de réir taifid, ardú substainteach (41.5%) ar an 
bhfigiúr coibhéise de 229,961 i 2005. Bhain na cáipéisí a 
íoschóipeáladh le 448 ndoiciméad (335 i 2005), rud a léirigh 
an fás ar mhéid an ábhair ar an suíomh idirlín. Liostáiltear de 
réir aicme na doiciméid is mó a raibh éileamh orthu i 2006 
in Aguisín 5.3.1. Cuireann an fás san úsáid in iúl gur mór 
an tsuim atá sna catagóirí éagsúla doiciméad atá ar an 
suíomh idirlín.

Lean an obair athchóirithe ar an suíomh idirlín i rith na 
bliana 2006 agus bhí sí nach mór críochnaithe ag deireadh 
na bliana. Nuair a lainseáiltear é go luath i 2007, beidh an 
suíomh idirlín ar an rang is airde maidir le caighdeán 
áisiúlachta poiblí. Ina theannta sin beidh eolas i nGaeilge ar 
fáil ar an suíomh de réir mar a bhogann an Oifig i dtreo 
géilliúntais le ceangail Acht na dTeangacha Oifigiúla 2003. 
Tríd an suíomh idirlín nua, arna dhearadh ar mhaithe le 
héascaíocht na nascleanúna, beidh sé níos éasca teacht ar an 
eolas rialachais chorparáidigh atá ar fáil.

Na hAchtanna um Shaoráil Faisnéise (SF)
Sna hAchtanna SF ní cheadaítear ach taifid a bhaineann le 
riarachán ginearálta na hOifige amháin a bheith nochta. I 
rith na bliana 2006 fuair an OSFC dhá iarratas ar thaifid faoi 
na hAchtanna. Tharraing an t-iarratasóir iarratas amháin siar, 
agus deonaíodh an ceann eile taobh amuigh de théarmaí an 
Achta leis an scéal a éascú d’idir an iarratasóir agus an Oifig 
de bhrí gur measadh an t-eolas arna iarraidh a bheidh 
infhoilsithe.

Achtanna um Chosaint Sonraí
Tá an OSFC cláraithe le hOifig an Choimisinéara um 
Chosaint Sonraí mar Rialaitheoir Sonraí. Sna hAchtanna um 
Chosaint Sonraí 1988 agus 2003 tugtar cosaint in aghaidh 
nochtadh míchuí eolais ar bith faoi dhuine aonair atá ar 
coimeád. I 2006 chloí an OSFC leis an gceangal sin ar 
bhonn seasta trí uasdhátú a dhéanamh ar a clárúchán agus trí 
fhorálacha diana rúndachta dá cuid féin san Acht um 
Fhorfheidhmiú Dlí Cuideachtaí 2001 a chomhlíonadh. Ní 

fuair an Oifig aon iarratas ar eolas faoi na hAchtanna sin i 
2006.

An tAcht um Íoc Pras Cuntas ����
Foráiltear faoin Acht um Íoc Pras Cuntas d’íocaíocht úis le 
soláthraithe a mbíonn a gcuid sonrasc gan bheith íoctha ag 
an dáta forordaithe. I gcomhréir le polasaí na hOifige a 
shocraíonn go n-íoctar gach sonrasc ar bhealach tráthúil, 
níor thabhaigh an OSFC aon fhortháille úis ar íocaíochtaí i 
2006.

Géilliúntas i leith Caighdeáin Seirbhíse 
Custaiméara Chomhaontaithe
Tá rún daingean glactha ag an OSFC seirbhís chustaiméara 
den scoth a sholáthar do gach ball pobail a bhíonn ag déileáil 
léi agus dá foireann féin. Rinne an Oifig athbhreithniú go 
tráthrialta agus d’fhéach le tuilleadh feabhais a chur ar 
chaighdeán na seirbhíse arna cur ar fáil. Is cuid den phróiseas 
seo na Seirbhísí Aiseolais agus Gearáin atá ar fáil ar an 
suíomh idirlín agus is amhlaidh scéal don athchóiriú atá fós á 
dhéanamh ar an suíomh. Laistigh de na srianta a ghabhann 
leis an ualach trom oibre, síleann an Stiúrthóir gur 
comhlíonadh na Caighdeáin Seirbhíse Chustaiméara go 
sásúil i 2006.

Acht na dTeangacha Oifigiúla 200�
I rith na bliana, d’ullmhaigh an Oifig a Dhréachtscéim faoi 
réir Acht na dTeangacha Oifigiúla ina léirítear moltaí an 
OSFC le haghaidh soláthar seirbhíse i nGaeilge agus i 
mBéarla. Ag deireadh na bliana bhí an Scéim fós faoi 
bhreithniú laistigh den Roinn Gnóthaí Pobail, Tuaithe agus 
Gaeltachta.

Conclúid
Ag cur san áireamh an rath atá ar obair an OSFC agus 
deacrachtaí na ndúshlán a bhfuil sí ag tabhairt aghaidh orthu 
tá an Stiúrthóir den tuairim go bhfuil luach an-mhaith 
seachadta aici ar infheistíocht an Stáit i 2006.

Conclúid
Mar a cuireadh in iúl sa chuid eile den Tuarascáil seo rinne 
an OSFC roinnt rudaí tábhachtacha i 2006 chun feabhas a 
chur ar ghéilliúntas i leith Achtanna na gCuideachtaí agus 
chun feabhas a chur ar chaighdeáin rialachais chorparáidigh 
go ginearálta.

De réir mar atáimid ag bogadh isteach i 2007 is fiú a 
chuimhneamh go bhfuil an Oifig anois ar an bhfód ar feadh 
beagáinín níos mó ná cúig bliana. Anois agus an clochmhíle 
sin fágtha inár ndiaidh againn is mithid dúinn ár marana a 
dhéanamh ar thorthaí na chéad chúig bliana oibre. Go 
ginearálta níl ach rudaí dearfacha le rá againn faoi thorthaí 
gach ceann de réimsí oibre na hOifige mar a chuirtear in iúl 
san achoimre a leanas faoina bhfuil bainte amach.

Géilliúntas
Eisíodh 40 foilseachán de chuid an OSFC ó 2001 i leith; 
doiciméid threoracha, páipéir chomhairliúcháin, agus fógraí 
eolais faoi cheisteanna dlí cuideachta a bhí iontu sin go 
háirithe. Chuir siadsan páirtithe leasmhara cuideachta  
ar an eolas ar mhodh áisiúil faoina ndualgas agus faoina  
n-oibleagáidí faoi Achtanna na gCuideachtaí. Tá dea-cháil fós 
ar Leabhair Eolais dár gcuid faoi dhualgais chuideachtaí agus 
stiúrthóirí cuideachta mar a bhfuil ar a gcoibhéis de Leabhair 
atá scríofa le haghaidh páirtithe leasmhara eile.

An iarracht a rinneamar ó thaobh foilseacháin tá sé 
neartaithe ag foireann na hOifige trí chlár láithreoireachtaí 
tráthrialta, trí airteagail agus obair sna meáin le haghaidh 
daoine atá gafa le gnó, leis na gairmeacha agus leis na 
heagrais ábhartha bíodh siad deonach nó baineadh siad leis 
an earnáil phoiblí.

Brath
Cé go bhfuil feabhas tagtha ar ghéilliúntas fuaireamar mar 
sin féin thart ar 2,500 tuairisc agus gearán a bhféadfadh mí-
iompar corparáideach bheith i gceist (seachas mainneachtainí 
i leith tuairisceán bliantúla) thar na cúig bliana atá imithe 
thart. Tháinig an chuid is mó díobh sin ó iniúchóirí de bhun 
a n-oibleagáidí sainordaitheacha tuairiscithe agus ón bpobal i 
gcoitinne.

Is ar bhonn riaracháin a déileáladh le go leor cásanna toisc 
fadhbanna a bheith ceartaithe go deonach nó i ndiaidh 
idirbhearta ón ár dtaobhsa. Cuireadh riar beag cásanna áfach 
ar leataobh le go ndéanfar meastachán orthu ón 
bpeirspictíocht forfheidhmithe de.

Forfheidhmiú
De bhun chumhachtaí forfheidhmithe coiriúla an OSFC 
ciontaíodh 220 cuideachta, stiúrthóirí cuideachta agus 
daoine nach iad i gcion thar thréimhse na cúig bliana a 
d’imigh tharainn. Baineadh cuid mhaith de na ciontuithe sin 
amach i ndiaidh imeachtaí cúirte i gcoinne:

n	 daoine a bhí ag gníomhú mar stiúrthóirí agus mar 
iniúchóirí cé nach raibh siad i dteideal gníomhú 
amhlaidh,

n	 cuideachtaí agus stiúrthóirí a rinne mainneachtain 
maidir le leabhair chuí chuntais a choinneáil agus

n	 stiúrthóirí de bhrí gur chuir siad faisnéis fhalsa ar fáil 
agus go ndearna siad doiciméid cuideachta a fhalsú.

Ó am go chéile bhain an Oifig úsáid as a cumhachtaí 
forfheidhmithe sibhialta chun mainneachtainí i leith dlí 
cuideachta a chur ina gceart nó chun orduithe dícháilithe nó 
srianta a bhaint amach i leith stiúrthóirí cuideachta agus 
daoine nach iad ar feadh tréimhse áirithe ar mhaithe an leasa 
phoiblí. Baineadh áis as na cumhachtaí forfheidhmithe sin le 
blianta beaga anuas in aghaidh daoine ar cháin Cigirí na 
hArd-Chúirte iad agus in aghaidh stiúrthóirí cuideachta a 
measadh gur thaispeáin siad ina n-iompar mífhreagracht 
thromchúiseach i leith dlí cuideachta.

Cuideachtaí Dócmhainneacha
D’oibrigh an córas tuairiscithe leachtaitheora a ndéanann an 
OSFC maoirseacht air go maith i dtaca le mí-iompar 
mímhacánta agus mífhreagrach stiúrthóirí cuideachtaí 
dócmhainneacha a aithint. Chuir an Ard-Chúirt ordú srianta 
ar níos mó ná 650 stiúrthóir ag eascairt as iarratais 
leachtaitheoirí le cead ón OSFC; is mionlach sin de na 
stiúrthóirí uile a rinneadh iarratas ina leith.

Ina theannta sin d’éirigh leis an OSFC nuair a chuaigh sí i 
mbun gníomh trialach i réimse na gcuideachtaí 
dócmhainneacha neamhleachtaithe ina bhféadfadh cleachtais 
chuideachta athbheochana bheith i gceist. Tríd is tríd 
dícháilíodh nó cuireadh srianadh ar níos mó ná 40 stiúrthóir 
agus daoine nach iad sa réimse sin de bharr tionscnaimh 
forfheidhmithe eile na hOifige.

Seirbhísí Custaiméara den Scoth
An chaoi a bhfuil an suíomh idirlín ag fáil níos aitheanta is 
fianaise é go bhfuil méadú ar an spéis i ngéilliúntas i leith dlí 
cuideachta agus i leith forfheidhmithe agus i gcúrsaí 
rialachais chorparáidigh i gcoitinne. O bhliain go chéile 
táthar ag fáil níos mó cuairteoirí agus bhí 244,000 
tadhallanna i 2006, ardú de 30% ar fhigiúir na bliana  
roimhe sin.

Chuir taighde margaidh a rinneadh ar ár son go deireanach i 
2005 in iúl gur shíl 68% de stiúrthóirí cuideachta gur 
dhiúscairt an Oifig a sainchúram go éifeachtúil. Chreid 74% 
de na stiúrthóirí freisin go raibh feabhas tagtha ar an 
timpeallacht ghéilliúntais i leith dlí cuideachta sna cúig 
bliana a ghabh tharainn. Chomh fada is a bhain sé le lucht 
gairme a leithéidí cuntasóirí agus leachtaitheoirí bhí na 
torthaí comhfhreagracha níos airde ar bhonn seasmhach.

Tá na torthaí sin dearfach agus is léir go ndearna an tAcht 
um Fhorfheidhmiú Dlí Cuideachtaí 2001 an rud ar cuireadh 
ann í lena dhéanamh. Ar mheánchostas bliantúil de thart ar 
€3 milliún tá torthaí suntasacha seachadta ag an OSFC chun 
iompar margaidh a fheabhsú agus chun an baol do ghnó 
agus do pháirtithe leasmhara eile is iarmhairt ar chaillteanas 
airgeadais a laghdú.

Ar ndóigh tá go leor fós le déanamh ar roinnt leibhéil agus tá 
an OSFC díocasach an tionchar atá aici a leathnú san am atá 
romhainn agus chun tacaíocht leanúnach a thabhairt 
d’iompar freagrach corparáideach ar mhaithe an leasa 
phoiblí. Éilíonn muinín an phobail agus an cháil 
idirnáisiúnta atá orainn go gcoinneoimid creat dlí cuideachta 
atá iontaofa agus oscailte, a thabharfaidh tacaíocht 
d’infheistíocht agus a éascóidh tráchtáil ar bhonn cothrom.




